
Nunat Avannarliit Killiit Siunnersuisoqatigiiffiata kaammattuutitut aalajangersagaanik 
nr. 1/2022-imi Inatsisartut ilaliinissaannik siunnersuut:  

 
Nunat Avannarliit Killiit Siunnersuisoqatigiiffiata Islandimi, Kalaallit Nunaanni 
Savalimmiunilu suleqatigiinnermut naalakkersuisunut kaammattuutigaa 

Nunat Avannarliit Killiit aalajangersakkatut kaammattuutaanik nunat malit-
seqartitsisarnerat pillugu suleqatigiinnermut naalakkersuisut ukiumoortumik 

nassuiaateqartarnerat siusarsaqqullugu Nunat Avannarliit Killiit Siunnersuiso-
qatigiiffiannut ataatsimut allakkatigut nassuiaateqartarnermut suleqatigiin-
nermut naalakkersuisut paarlakaajaallutik aqutsisuusarnerisigut.  

 
(Aallartitat siulittaasuat Doris J. Jensen) 

 
Siullermik aallartitat siulittaasuat saqqummiussarnut qujanaq, taamatullu Naalakker-

suisoq akissuteqaaternut qujanaq.  
 
Nunat Avannarliit Killiit suliniaqatigiiffeqarnerput Inuit Ataqatigiinit pisariaqartutut 

pingaaruteqartutullu isigaarput. 
 

Soorunami suliniaqatigiiffimmi suliat suulluunniit allagaatinngorlugit ilisimaqarfiginis-
saat pingaaruteqarpoq.  
 

Naalakkersuisut akissuteqataanni takuneqarsinnaavoq ataasimoortumik nalunaarusior-
nissaq pissappat suliassaq annertoorujussuusussasoq suliassarujussuussalluni. Oqaati-

gineqarputtaaq taamatut suliaqarnissamut maannakkorpiaq sulisussaqanngitsoq. 
 
Naalakkersuisuttaaq isumaqatigaagut Nunat Avannarliit Killiit Suliniaqatigiiffiata 

suleriaasiata eqaallisarneratigut Nunat Avannarllit Killiit Naalakkersuisuinut 
suliakkiisarneq pitsanngorsaaffigineqarsinnaasoq.  

 
Inuit Ataqatigiinit Naalakkersuisut akissuteqaataannut paasinnilluta, itigartitsinissamik 
inassuteqarnerat ilalerparput.  

 
Qujanaq. 

 


